
გარიგების წერილის ნიმუში - აუდიტის დანართი (ფასს)
 (წინამდებარე დანართი უნდა მოერგოს (ადაპტირდეს) კონკრეტულ გარემოებებზე და გამოყენებულ იქნეს თანმხლებ წერილთან/კომერციულ პირობებთან ერთად, რომელიც მოცე​მულია პროფორმა დოკუმენტებში/ დანართი 1.1 და 1.2.. შესაძლებელია მათი ერთ წერილში გაერთიანებაც, როგორც ერთი დოკუმენტის. თუ ფირმაში ხელმძღვანელობა და  მართვის უფლებამოსილებით აღჭურვილი პირები სხვადასხვაა, მაშინ წერილის ასლი უნდა გადაეგ​ზავნოს ხელმძღვანელობასაც, იმისათვის, რომ გაეცნონ აუდიტორული გარიგების პირობებს).
მიაქციეთ ყურადღება, რომ წერილის შესავალი ნაწილი და პარაგრაფები 1.1, 1.3, 1.8, 1.9, 2.1, 2.2, 3.12, 3.13, 4.1 და 5.1 (როგორც ხაზგასმულია) უნდა ჩამოაყალიბოთ, დამკვეთთან დაკავშირებული კონკრეტული  პირობების შესაბამისად.

	


 შეზღუდული პასუხისმგებლობის ორგანიზაცია  – ფინანსური ანგარიშგებების აუდიტი
წინამდებარე  დანართის დანიშნულებაა, გადმოგცეთ, რის საფუძველზე ვიმოქმედებთ როგორც თქვენი აუდიტორები , ასევე შესაფერის სფეროებში თქვენი და ჩვენი ვალდებულებებისა და პასუ​ხისმგებლობების შესახებ.  თქვენს საქმეებთან დაკავშირებით, ურთიერთობა გვექნება თქვენს წარმომადგენელთან ბ-ნ (ქ-ნ) (მიუთითეთ სახელი), როგორც შევთანხმდით. 
1.
თქვენი, როგორც დირექტორების, პასუხისმგებლობა
1.1
თქვენ, როგორც ზემოაღნიშნული ფირმის დირექტორს, გეკისრებათ პასუხისმგებლობა ფინანსური ანგარიშგებების მომზადებასა და უტყარ და სამართლიან წარდგენაზე (მიუთითეთ ნორმატიული აქტი, მაგ., ფინანსური ანგარიშგების საერთაშორისო სტან​დარტები) შესაბამისად. თქვენ, როგორც დირექტორმა, არ უნდა დაამტკიცოთ ფინანსური ანგარიშგებები, თუ არ ხართ დარწმუნებული, რომ მასში დაფიქსირებული მონაცემები იძლევა  უტყუარ და სამართ​ლიან წარმოდგენას კომპანიის აქტივებზე, ვალდებულებებზე, ფინანსურ მდგომარეობასა და მოგება-ზარალზე. 
1.2
ფინანსური ანგარიშგებების მომზადებისას, თქვენ მოგეთხოვებათ: 
· შეარჩიოთ შესაბამისი სააღრიცხვო პოლიტიკა და შემდგომ გამოიყენოთ იგი თანმიმდევრულად; 
· გააკეთოთ დასაბუთებული და გონივრული  განსჯები და შეფასებები; და
· მოამზადოთ ფინანსური ანგარიშგებები „ფუნქციონირებადი საწარმოს“ პრინციპებზე დაყრდნობით, გარდა იმ შემთხვევისა, როდესაც მიზანშეუწონელია იმის დაშვება, რომ საწარმო გააგრძელებს ფუნქციონირებას. 
1.3
თქვენ გეკისრებათ პასუხისმგებლობა ბუღალტრული აღრიცხვის სათანადოდ წარმოებაზე, სადაც ჯეროვანი სიზუსტითაა ასახული საწარმოს ფინანსური მდგომარეობა  ნებისმიერი დროისათვის, აგრეთვე ფინანსური ანგარიშგების საერთაშორისო სტან​დარტებთან (ფასს) და (მიუთითეთ ნორმატიული აქტი) შესაბამისობის უზრუნ​ველ​ყოფაზე, აგრეთვე, უტყუარი და ობიექტური ინფორმაციის წარდგენაზე. 
1.4
თქვენ ასევე გეკისრებათ პასუხისმგებლობა შიდა კონტროლზე, რომელსაც ხელმძღვა​ნელობა აუცილებლად მიიჩნევს ისეთი ფინანსური ანგარიშგებების მოსამზადებლად, რომლებიც არ შეიცავს თაღლითობით ან შეცდომით გამოწვეულ არსებით უზუსტობებს. 
1.5
თქვენ გეკისრებათ პასუხისმგებლობა კომპანიის აქტივების დაცვაზე, აგრეთვე იმ ზომების მიღებაზე, რომლებიც მიმართულია თაღლითობის, არაკეთილსინდისიერი და უკანონო მოქმედებების აღსაკვეთად და ნებისმიერი ასეთი შემთხვევის გამოვლენაზე.
1.6
თქვენ გეკისრებათ პასუხისმგებლობა კომპანიის მიერ კანონებისა და ნორმატიული აქტების დაცვაზე, აგრეთვე იმ ზომების მიღებაზე, რომლებიც მიმართულია კანონებისა და ნორმატიული აქტების დარღვევის აღსაკვეთად და ნებისმიერი ასეთი შემთხვევის გამოსავლენად.
1.7
თქვენ ვალდებული ხართ, საჭიროების შემთხვევაში, წარმოგვიდგინოთ კომპანიის სრული ბუღალტრული ჩანაწერები და შესაბამისი ფინანსური  ინფორმაცია, ხელმძღვანელობის და აქციონერთა (მეწილეების) კრების ოქმების ჩათვლით, რაც აუცილებელია ჩვენი სამუშაოს შესასრულებლად. ასევე ვალდებული ხართ, მოგვანიჭოთ ნებისმიერ იმ პირთან ურთიერთობის შეუზღუდავი უფლება, ვისგანაც აუდიტორული მტკიცებების მიღებას ჩავთვლით  საჭიროდ მივიჩნევთ. თითოეული დირექტორი ვალდებულია, მიიღოს ყველა ზომა, რომ გაეცნოს ნებისმიერ შესაბამის აუდიტორულ ინფორმაციას და უზრუნველყოს ჩვენი ინფორმირებაც.  
1.8
[თქვენ გეკისრებათ პასუხისმგებლობა, თქვენს ვებგვერდზე ან სხვა ელექტრონული კომუნიკაციის საშუალებებით გამოქვეყნებულ ჩვენ მიერ აუდიტირებულ ფინანსურ ინფორმაციაზე, თუ იგი არ არის ჩვენთან შეთანხმებული და დადასტურებული, იმისათვის, რომ სწორად იყოს ასახული ფინანსური ინფორმაცია და აუდიტორის ანგარიში. ჩვენ ვიტოვებთ უფლებას, უარი გითხრათ ჩვენი ანგარიშის ან ფინანსური ანგარიშგებების ელექტრონულად გამოქვეყნებაზე, თუ იგი გამოქვეყნდება შეუფერებელი ფორმით ].
1.9
[თქვენ გეკისრებათ პასუხისმგებლობა  კონტროლის უზრუნველყოფაზე, ელექტრონული ფორმით გამოქვეყნებულ ინფორმაციაში ნებისმიერი ცვლილების შეტანის მცდელობის აღკვეთის ან დროულად აღმოჩენის მიზნით. ჩვენ არ გვაკისრია ვალდებულება, გადავამოწმოთ ასეთი კონტროლი ან ვატაროთ ინფორმაციის მუდმივი მიმოხილვები მისი პირველი გამოქვეყნების შემდეგ. თქვენ გეკისრებათ პასუხისმგებლობა ელექტრონული ფორმით გამოქვეყნებული ინფორმაციის მთლია​ნობასა და შენახვაზე, ხოლო ჩვენ არ ვაგებთ პასუხს შემოწმებული ინფორმაციის  პირველად გამოქვეყნების შემდეგ მასში  შეტანილ ცვლილებებზე.]
2. 
ჩვენი, როგორც აუდიტორების, პასუხისმგებლობა
2.1
კანონმდებლობის შესაბამისად, ჩვენ გვაკისრია ვალდებულება, კომპანიის  წევრებს წარვუდგინოთ ანგარიში, ფინანსურ ანგარიშგებებთან დაკავშირებით, კერძოდ:

ა) 
იძლევა თუ არა ფინანსური ანგარიშგებები უტყუარ და სამართლიან თვალსაზრისს კომპანიის  საქმიანობის შესახებ საანგარიშო პერიოდის ბოლოსათვის, აგრეთვე მოგებასა და ზარალზე და ფულადი ნაკადების მოძრაობაზე დასრულებული წლისათვის; 
ბ) 
მომზადებულია თუ არა ფინანსური ანგარიშგებები ფასს სტანდარტების შესაბამისად, და 
გ) 
მომზადებულია თუ არა ფინანსური ანგარიშგებები (მიეთითოს კონკრეტული კანონ​მდებლობა, ასეთის არსებობის შემთხვევაში) შესაბამისად. 
2.2
[შეიტანეთ კანონმდებლობით მოთხოვნილი დამატებითი  მოსაზრებები]
2.3
ჩვენ გაგვაჩნია პროფესიული პასუხისმგებლობა, გაცნობოთ, თუ ფინანსური ანგარიშ​გებები მნიშვენელოვნად განსხვავდება ბუღალტრული აღრიცხვის მოქმედი სტანდარ​ტებისაგან, გარდა იმ შემთხვევისა, როდესაც ამ წესიდან გადახრა შეიძლება მოცემული გარემოებების შესაფერისი  იყოს. ასეთი გარემოებები შეიძლება იყოს: 

ა) 
თუ ასეთი გადახრა საჭიროა, ფინანსური ანგარიშგებების უტყუარი და სამართლიანი წარდგენისათვის; და   

ბ)
 თუ ამ გადახრასთან დაკავშირებით გაკეთდა შესაბამისი ინფორმაციის გასაჯაროება.  

2.4
ჩვენს პროფესიულ მოვალეობებში ასევე შედის:
ა) 
ჩვენს ანგარიშში შევიტანოთ ფინანსურ ანგარიშგებებთან დაკავშირებით დირექ​ტორ​თა პასუხისმგებლობების აღწერა, თუ ფინანსური ანგარიშგებები ან თანმხლები ინფორმაცია არ შეიცავს ასეთ აღწერას; და  

ბ) 
განვიხილოთ, აუდიტირებული ფინანსური ანგარიშგებების შემცველ დოკუ​მენტებში სხვა ინფორმაცია შეესაბამება თუ არა ამ ფინანსურ ანგარიშგებებს. 

2.5
როგორც ზემოთ იყო აღნიშნული, ჩვენი ანგარიში განკუთვნილია მხოლოდ კომპანიის  წევრებისთვის. ჩვენი აუდიტის სა​მუშაოები ჩატარდება ისე, რომ შევძლოთ შევატყობინოთ კომპანიის წევრებს ის საკითხები, რაც უნდა აღვწეროთ აუდიტის ანგარიშში. ამ მოსაზრების გამოთქმისას, პასუხისმგებლობას არ ვიღებთ ჩვენს თავზე რაიმე მიზნებისთვის ან რომელიმე სხვა პირის მიმართ, რომელსაც წარედგინა ანგარიში, ან ვის ხელშიც შეიძლება მოხვდეს, გამონაკლის შემთხვევებში, როცა ეს აშკარადაა შეთანხმებული წარმომადგენლებთან წერილობითი ფორმით. ფინანსური ანგარიშგებების აუდიტი არ განთავისუფლებთ თქვენი პასუხისმგებლობებისგან. 

3.
ჩვენი აუდიტის  მოქმედების სფერო
3.1
აუდიტი ჩატარდება აუდიტისა და მარწმუნებელი მომსახურების საერთაშორისო სტანდარტების საბჭოს მიერ მომზადებული აუდიტის საერთაშორისო სტანდარტების (ISA) შესაბამისად. ეს სტანდარტები ჩვენგან მოითხოვს ეთიკური ნორმების დაცვას, აგრეთვე აუდიტის იმგვარად დაგეგმვასა და ჩატარებას, რომ მივიღოთ ჯეროვანი რწმუნება, რომ ფინანსური ანგარიშგებები არ შეიცავს არსებით უზუსტობებს. აუდიტი მოიცავს ფინანსურ ანგარიშგებებში  გასაჯაროებული ინფორმაციისა და ასახული თანხების რეალობის შესახებ, აუდიტორული მტკიცებულებების მოსაპოვებლად ჩასატარებელ პროცედურებს. პროცედურების შერჩევა, რომელიც მოიცავს თაღლითობით ან შეცდომით  გამოწვეული ფინანსური ანგარიშგებების არსებითი უზუსტობების რისკების შეფასებასაც, დამოკიდებულია აუდიტორის განსჯაზე. აუდიტი მოიცავს იმის შეფასებასაც, თუ ხელმძღვანელობის მიერ გამოყენებული ბუღალტრული აღრიცხვის პრინციპები და მნიშვნელოვანი სააღრიცხვო შეფასებები რამდენად შესაფერისი და თანმიმდევრულად გამოყენებადია, აგრეთვე იმის შეფასებას, ფინანსურ ანგარიშგებებში ასახული ინფორმაცია რამდენად შეესაბამება მოქმედი ფინანსური ანგარიშგების ჩარჩოს/საფუძვლებს. ჩვენ ასევე შევაფასებთ, ფინანსურ ანგარიშგებებში ასახული ინფორმაცია რამდენად რელევანტური, საიმედო, შესადარისი და აღქმადია, აგრეთვე  მოგაწვდით გასაჯაროებულ ინფორმაციას  და შესაბამის ტერმინოლოგიას. 
3.2
ტესტების ხასიათისა და აუდიტისათვის დამახასიათებელი სხვა შეზღუდვების, ასევე აღრიცხვის და შიდა კონტროლის სისტემების შეზღუდვების გამო, არსებობს გარდაუვალი საფრთხე, რომ ზოგიერთი არსებითი უზუსტობა ვერ იქნეს გამოვლენილი.
3.3
ჩვენ განვიხილავთ ფინანსურ ანგარიშგებებთან ერთად წარმოდგენილ ნებისმიერ სხვა ინფორმაციას, აუდიტირებულ ფინანსურ ანგარიშგებებში ნებისმიერი არსე​ბითი უზუსტობის ან შეუსაბამობის გამოვლენის მიზნით, ან კომპანიის ჩვენეულ  შესწავლაზე დაყრდნობით. თუ ასეთი სახის შეცდომები ან უზუსტობები კვლავ უცვლელი რჩება, უნდა განვიხილოთ ჩვენს ანგარიშში შესაბამისი შესწორებების საკითხი.
3.4
ჩვენ ჩამოვიყალიბებთ ბუღალტრული აღრიცხვის და შიდა კონტროლის სისტემების შესახებ ჩვენს ხედვას, რათა შევაფასოთ მათი შესაბამისობა ფინანსური ანგარიშგებების მოსამზადებლად საფუძვლის შესაქმნელად და იმის დასადგენად, კომპანიას გააჩნია თუ არა სათანადო  ბუღალტრული ჩანაწერები. ჩვენ ველოდებით, მივიღოთ ისეთი მტკიცე​ბულებები, რომლებსაც მივიჩნევთ საკმარისად გონივრული დასკვნების გამოტანისათვის.

3.5
ჩვენი პროცედურების ხასიათი და მოცულობა დამოკიდებული იქნება კომპანიაში ბუღალტრული აღრიცხვის სისტემის ჩვენეულ შეფასებაზე და სადაც  საჭიროდ მივიჩნევთ, შესაძლოა დავეყრდნოთ შიდა კონტროლის სისტემას. ეს სისტემები შესაძლოა მოიცავდეს კომპანიის საქმიანობის ნებისმიერ ასპექტს. ჩვენი აუდიტი მიზნად არ ისახავს ყველა არსებითი ნაკლოვანების/სისუსტის გამოვლენას, მაგრამ არსებითი ნაკლოვანებების აღმოჩენის შემთხვევაში, გაცნობებთ მათ შესახებ.

3.6
ფინანსურ ანგარიშგებებზე ჩვენი ანგარიშის გარდა, განზარახული გვაქვს მოგაწოდოთ ცალკე წერილი, რომელიც ეხება ჩვენ მიერ გამოვლენილ მნიშვნელოვან ხარვეზებს საბუღალტრო და შიდა კონტროლის სისტემებში, მათ შორის სააღრიცხვო პოლიტიკის მიზანშეწონილობისა და ინფორმაციის შეფასების და  გასაჯაროების მეთოდების შესახებ.   ასეთი ანგარიში არ შეიძლება მიეწოდოს მესამე პირებს, ჩვენი წინასწარი წერილობითი თანხმობის გარეშე. ასეთი თანხმობა მიიღება მხოლოდ იმ საფუძველზე, რომ ასეთი ანგარიშები მომზადებული არ არის გარეშე პირების ინტერესების გათვალისწინებით და პასუხისმგებლობას ან რაიმე ვალდებულებას არ ვიღებთ, გარდა იმ შემთხვევებისა, როდესაც ჩვენ არ მივიღებთ ვალდებულებას ან პასუხისმგებლობას, ნებისმიერი სხვა მხარის წინაშე ანგარიშგებებთან დაკავშირებით.

3.7
სტანდარტული აუდიტორული პროცედურების ფარგლებში ვითხოვთ, თქვენგან მიღებული გარკვეული ზეპირი ინფორმაციის (რომელიც ჩვენ მივიღეთ თქვენგან აუდიტის პროცესში)  წერილობით დადასტურებას. კერძოდ, იმ შემთხვევაში, როდესაც მიგითითებთ უზუსტობებზე ფინანსურ ანგარიშგებებში, მოვითხოვთ წარმოგვიდგინოთ წერილობითი დასაბუთება, რა მიზეზებით არ მოხდა ამ უზუსტობების შესწორება. აქვე შეგახსენებთ, რომ  დაუდევრობით  ან წინასწარი განზრახვით აუდიტორებისათვის მცდარი ან შეცდომაში შემყვანი ინფორმაციის  მიწო​დება, ასევე მოთხოვნილი ინფორმაციის გათვალისწინებულ ვადებში   მიუწოდებლობა, მიიჩნევა დანაშაულად.

3.8
იმისათვის, რომ დაგვეხმაროთ თქვენი ფინანსური ანგარიშგებების შეს​წავ​ლაში, გთხოვთ, გაეცნოთ ყველა საბუთს ან ანგარიშგებებს, მათ შორის თავმჯდომარის განცხადებას, ოპერაციული და ფინანსური საქმიანობის მიმოხილვას და დირექტორების ანგარიშს, რო​მელიც უნდა გამოქვეყნდეს ფინანსურ ანგარიშგებებთან ერთად. ჩვენ ასევე გვაქვს უფ​ლება, მივიღოთ დეტალური ინფორმაცია წერილობითი გადაწყვეტილებების შესახებ, რო​მელიც უნდა იყოს გავრცელებული წევრებს შორის, რომლებიც უნდა ესწრებოდნენ კომ​პანიის ყველა საერთო კრებას და იღებდნენ შეტყობინებას ყველა ასეთი შეკრების შესახებ.
3.9  
თქვენ ხართ პასუხისმგებელი კომპანიის აქტივების დაცვაზე, ასევე თაღლითობის აღმოჩენისა და თავიდან არიდებისთვის, შეცდომებისა და კანონთან ან ნორმატიულ აქტთან შეუსაბამობისთვის. ჩვენ ვგეგმავთ ჩვენს რევიზიას ისე, რომ  აღმოვაჩინოთ მნიშვნელოვანი უზუსტობები ფინანსურ ანგარიშგებებში ან ბუღალტრულ ჩანაწერებში (მათ შორის, თაღლითობის შედეგად, შეცდომებს ან კანონისთვის ან ნორმატიული აქტებისთვის თავის არიდებას). ჩვენი ექსპერტიზა არ უნდა ეფუძნებოდეს ყველა არსებითი დამახინჯების ან თაღლითობის, შეცდომების ან კანონის და წესების უგულებელყოფის შემთხვევების  აღმოჩენას, რომლებიც შეიძლება არსებობდეს.

3.10
ჩვენი აუდიტორული პასუხისმგებლობების მიზნებისთვის, ჩვენ არ უნდა განვიხი​ლებოდეთ, როგორც იმ ინფორმაციის საქმის კურსში მყოფები, რომელიც მიეწოდა ჩვენი კომპანიის წევრებს (ხელმძღვანელობას და პერსონალს), იმათ გარდა, ვინც აუდიტითაა დაკავებული (მაგალითად, ინფორმაცია, წამოდგენილ ბუღალტრულ ანგარიშთან, დაბეგვრასა და სხვა მომსახურებასთან კავშირში).

3.11 
ანგარიშის გამოქვეყნების მერე ჩვენ არ გვაქვს არანაირი პირდაპირი პასუხისმგებლობა ფინანსურ ანგარიშგებებთან მიმართებაში ამ პერიოდისთვის. მიუხედავად ამისა, ჩვენ ველით, რომ თქვენ მოგვაწვდით ინფორმაციას, ყველა არსებით მოვლენასთან დაკავ​შირებით, რომელიც მოხდება ჩვენი ანგარიშის თარიღსა და წლიურ საერთო შეკრებას შორის/ფინანსური ანგარიშგებების გავრცელება წევრებს შორის, რამაც შეიძლება გავლენა იქონიოს ფინანსურ ანგარიშგებებზე.                                                                                                                                         

3.12
იმისათვის, რომ უზრუნველყოფილი იყოს  ეფექტური ორმხრივი კომუნიკაცია ჩვენს შორის, ასევე აუდიტის საერთაშორისო სტანდარტების მოთხოვენების შესასრულებლად, ჩვენ: 

· აუდიტის დაწყებამდე დაგიკავშირდებით, რათა განვიხილოთ შესაბამისი საკითხები, აუდიტის დაგეგმილი მოქმედების სფერო და ვადები და შევათანხმოთ ნებისმიერი აუცილებელი ქმედებები; და
· დაგიკავშირდებით აუდიტის შემდეგ, რათა განვიხილოთ აუდიტიდან გამომდინარე ნებისმიერი საკითხები და დავამტკიცოთ ნებისმიერი შეთანხმებული ქმედებები.


რა თქმა უნდა, აუდიტის პროცესში უფრო ხშირად და რეგულარულად დაგი​კავშირდებით აუდიტის საკითხებზე.

3.13
(ჩვენ გვესმის, რომ თქვენი ბიზნესის ამჟამინდელი ზომა ეკონომიკურად არაპრაქტიკულს ხდის შიდა კონტროლის სისტემის შექმნას, რომელიც ეფუძნება ვალდებულებების გადანაწილებას განსხვავებული ფუნქციებისთვის ბიზნესის ყველა სფეროში. ჩვენ გვესმის, რომ თქვენი ფირმის მართვაში დირექტორ(ებ)ი მჭირდროდ არიან დაკავშირებულები კომპანიის ოპერაციების კონტროლთან. ჩვენი აუდიტორული სამუშაოს დაგეგმვისა და ჩატარებისას/შესრულებისას უნდა გავითვალისწინოთ ეს ზედამხედველობა.  
                                                                                                               

3.14
(კომპანიის აუდიტირებული ფინანსური ანგარიშგებები შედის კონსოლიდირებულ ფი​ნანსურ ანგარიშგებებში (მშობელი კომპანიის სახელი), რეგისტრირებული კომპანია (დასახელება). აუდიტის სტანდარტების შესაბამისად, ჩვენ უნდა ვითანამშრომლოთ მშობელი კომპანიის აუდიტორებთან და მივაწოდოთ მათ გარკვეული ინფორმაცია, რომელიც დაკავშირებულია ჩვენს აუდიტთან ამ კომპანიაში კონსოლიდირებული ფინანსური ანგარიშგებების აუდიტორული მიზნებისთვის. თქვენ ეთანხმებით იმას, რომ შეგვიძლია ვაწარმოოთ მიმოწერა მშობელი კომპანიის აუდიტორებთან და მათ საფუძვლიან მოთხოვნაზე მივაწოდოთ ინფორმაცია (რომელიც შეიძლება მოიცავდეს წვდომას ჩვენს სამუშაო საბუთებთან) კონსოლიდირებული ფინანსური ანგარიშგებების აუდიტის შესახებ, თქვენგან დამატებითი უფლებამოსილების გარეშე.)
4. 
გარიგებიდან გასვლის პროცედურები


(დაურთეთ დეტალური ინფორმაცია ანგარიშის წარდგენასთან დაკავშირებით, რომელიც მოთხოვნილია კანონით აუდიტის შეწყვეტის დროს ). 

იმ შემთხვევაში, თუ ჩვენ აღარ ვიქნებით თქვენი კომპანიის სავალდებულო აუდიტორები, ვალდებულები ვართ, კომპანიის აუდიტთან დაკავ​შირებული გარკვეული ინფორმაცია მოთხოვნისთანავე მივაწოდოთ უფლებამონაცვლე აუდიტორებს. თქვენ ეთანხმებით დაფაროთ, ამ ინფორმაციის მიწოდებასთან დაკავშირებული ყველა გონივრული ხარჯი, რომელიც შეიძლება გავწიოთ ჩვენი მოვალეობის შესრულებისას. 

5.
პირობების შეთანხმება

5.1
ჩვენი, როგორც სავალდებულო აუდიტორების, გარიგება დაიწყება კომპანიის საანგარიშგებო პერიოდიდან, რომელიც დასრულდება (მიუთითეთ თარიღი). ჩვენ პასუხისმგებლობას არ ვიღებთ წინა საანგარიშგებო პერიოდებზე.


ან  [ჩვენი, როგორც სავალდებულო აუდიტორების, გარიგება დაიწყება კომპანიის საანგარიშგებო პერიოდიდან, რომელიც დასრულდება (მიუთითეთ თარიღი). (წინა საანგარიშგებო პერიოდებში ჩატარებული არ იყო კომპანიის ფინანსური ანგარიშგებების აუდიტი] [ეს არის კომპანიის იურიდიული რეგისტრაციიდან პირველი ფინანსური ანგარიშგებები] და, შესაბამისად, ეს არის პირველი აუდიტორული გარიგება].

ან [ეს არის აუდიტორული გარიგების გაგრძელება და წერილი ცვლის ჩვენს წინა გარიგების წერილს (მიუთითეთ თარიღი).

გარიგების წერილის ნიმუში - კომპანიის ფინანსური 
ანგარიშგებების  მომზადება აუდიტის კლიენტებისთვის

გაითვალისწინეთ, რომ პარაგრაფი 1.3 საჭიროებს  ადაპტირებას
თუ გაწეულია ბუღალტრული მომსახურება, დარწმუნდით,
რომ დანართი 1.5 არის შესრულებული

 შეზღუდული პასუხისმგებლობის კომპანია  - ფინანსური ანგარიშგებების მომზადება, აუდიტის შესრულებისას 

1. 
თქვენი, როგორც დირექტორების პასუხისმგებლობები
1.1
თქვენ მიზნად დაისახეთ, რომ ჩვენთვის ხელმისაწვდომი გახადოთ, როგორც და როდესაც საჭირო იქნება, ყველა საბუღალტრო ჩანაწერი და დაკავშირებული ფინანსური ინფორმაცია, მათ შორის, მართვის შეხვედრების ოქმების ჩათვლით, რომელიც გვჭირდება, რათა შევასრულოთ ჩვენი სამუშაო. თქვენ მოგვაწვდით ყველა ინფორმაციას და განმარტებას, რომელიც დაკავშირებულია ბუღალტრული ჩანაწერების მიზანთან და  კომპილაციასთან და თქვენ სრულად გაასაჯაროებთ ყველა შესაბამის ინფორმაციას.      

1.2
თქვენ ხართ პასუხისმგებელნი, უზრუნველყოთ, თქვენი ცოდნისა და რწმენის შესაბამისად, კომპანიის მიერ საბუღალტრო ჩანაწერებისთვის გამოყენებული ფინანსური ინფორმაცია იყოს ზუსტი და სრული. თქვენ, ასევე, პასუხისმგებელნი ხართ, უზრუნველყოთ, რომ კომპანიის საქმიანობები ჩატარებულია პატიოსნად და დაიცვათ ბიზნესის ქონება (აქტივები), ასევე მიიღოთ მიზანშეწონილი ზომები, რათა აღმოაჩინოთ თაღლითობა  და სხვა დარღვევები და მოახდინოთ მათი პრევენცია.  
1.3 
თანახმანი ხართ, რომ თქვენი პერსონალი:

(ა)  
შეინახავს ქვითრებისა და გადახდების ჩანაწერებს;
(ბ) 
ყოველთვიურად შეაჯერებს ბანკის ნაშთებს ბანკის უწყისებთან;
(გ) 
შეიტანს და დააბალანსებს მონაცემებს  ყიდვა-გაყიდვის მთავარ წიგნში;
(დ) 
ამოიღებს მთავარი წიგნის დეტალურ სიას; და

(ე) 
[მოამზადებს ყოველწლიურ მარაგის დათვლის დეტალებს, შესაფერისად  შეფასებული და გავრცობილი ისე, რომ ადვილად შევძლოთ ფასების გადამოწმება მომწოდებლის ინვოისებთან მიმართებაში] [მოგვაწოდოთ შეფასების ასლი, რომელიც შექმნილია თქვენი დამოუკიდებელი მარაგის მრიცხველების  მიერ]; და

(ვ) 
მოამზადებს დაუმთავრებელი წარმოების დეტალებს სააღრიცხვო თარიღისთვის და ხელ​მისაწვდომს გახდის ჩვენთვის იმ დოკუმენტებსა და სხვა ინფორმაციას, რომლიდანაც ეს ინფორმაცია არის კომპილირებული.
2. 
ჩვენი, როგორც ბუღალტრების, პასუხისმგებლობებია

2.1
შეთანხმებულია, რომ შევასრულებთ შემდგომ საბუღალტრო მომსახურებებს:

(ა) 
გავაკეთებთ კომპანიის ბუღალტრული ჩანაწერების აღწერას, რამდენადაც არა​-სრულ​ი იყო ის, როდესაც  ჩვენ მოგვაწოდეს;
(ბ) 
 დავასრულებთ ჩანაწერების შეტანას ნომინალურ საბუღალტრო წიგნში; და

(გ)
მოვამზადებთ სავალდებულო ფინანსურ ანგარიშგებებს თქვენ მიერ დასა​დასტუ​რებლად.
































































































































































